Myrvete DRESHAJ-BALIU

Shémbélltyra e Adem Jasharit dhe familjes sé tij né poeziné
e sotme shqipe

Akti madhéshtor i luftés dhe i flijimit té Familjes Jashari, 20 vjet
pas, né artet letrare pérgjithésisht dhe né artin poetik, prozaik dhe
dramatik vecanérisht, kemi pritur gé deri mé tash té arrijé majaté e
realizimit letrar artistik, tradicional dhe modern njéherazi. Si asnjéheré
mé paré, nga Skénderbeu e kéndej kuptimi i simbolit té€ géndresés dhe
heroizmit, identitetit kombétar dhe atdheut, nuk merr pérmasa té kétilla
sa me komandantin legjendar Adem Jashari dhe Familjen e tij.

Po té béhet njé sintezé sado skematike e historisé sé letérsisé
shqgipe, nuk éshté véshtiré té shihet se ajo né té vérteté éshté letérsi e
periudhave pak a shumé historike, e lévizjeve kombétare, e
shkrimtaréve dhe e heronjve té saj. Né té vérteté mé shumé se histori e
zhvillimeve gjithépérfshirése té Ilirisé, letérsia shqipe éshté biografi e
personaliteteve té saj: Teutés dhe mbretérve té tjeré, qé né realitet, mé
shumé se mbretér shfagen si heronj tragjiké té epokeés; periudha e
mesjetés, mé paré se sa me pamje té tjera u kurorézua me veprén e
Marin Barletit pér Skénderbeun; periudha e Rilindjes Kombétare, e cila
mé paré se sa me vlerat e tjera kombétare té€ kohés, u kurorézua me
kryeveprat e Jeronim De Radés e Naim Frashérit pér Skénderbeun dhe
bémat e tij, shémbélityra e té cilit rishfaget pandérprershém gjaté
shekullit XIX-XX me njé varg veprash artistike, té llojeve dhe gjinive
té tjera té realizimeve estetike.

Njé zhvillim tipik té késaj natyre e kané edhe letérsité e tjera té
popujve té vegjél dhe madje edhe té popujve té médhenj, letérsia e
popujve fqinjé dhe e popujve mé té largét, té cilét véshtiré heqin doré
nga shenjat e pérvecme, me té cilat ndértojné historiné e tyre apo béjné
kthesat e médha historike né jetén dhe zhvillimet e tyre.

Pavarésisht nga shenjat dalluese té popujve me té cilat ata
shfagen né skenén e pérbotshme, bardét e kujtesés sé tyre - shkrimtarét,
krijojné edhe vepra té vecanta té artit letrar, me té cilat ata identifikojné
periudha té caktuara, té médha a té vogla, historike dhe i shpirtézojné
ato me plot ndjenja dhe pérjetime té vecanta.

Autoré dhe poezi pérkushtuese

Letérsia shqipe e fillimit té shekullit XXI e ka njé shembull
brilant né jetén e saj, qé té kurorézojé njé a mé shumé vepra té saj, dhe
madje njé a mé shumé gjini a lloje t& shkrimit, mbéshtetur né bémat e
pashembullta dhe madje mé tragjiket dhe vetéflijueset né historiné
njerézore: heroin sa real ag edhe mitik - Adem Jashari dhe flijimin e
Familjes sé tij pér liriné e Kosovés.

C’vend z€ deri mé tash heroi yné Adem Jashari né kété raport
personalitetesh letrare dhe ngjarjesh historike e artistike té vendit té tij?
Cila éshté fizionomia interesante jetésore dhe heroike e tij né poeziné
e sotme shqipe? Cila éshté rruga e véshtiré, por e ndershme deri né
flijim dhe cila éshté odisejada e vérteté e késaj rruge té mospajtimit té
tij dhe t& Familjes sé tij me regjimin shtypés, gé reflekton dhe do té
duhej té reflektonte ende né krijimtariné letrare artistike? Sa ndikon
Krijimtaria e deritashme letrare me kété temé té madhe né vetédijen e
lexuesit, né formimin e tij ideor, etik dhe estetik?

Nuk ka dyshim se Adem Jashari dhe Familja e tij z& vendin mé
té réndésishém né Panteonin e vlerave té atdheut, por a duhet arti yné
letrar t’1 b&jé mé té€ gjera kéto relacione: ballkanike, evropiane dhe
mbaré botérore, sepse lufta dhe flijimi biblik i tij i ka kaluar kaheré
kufijté e atdheut! Mirépo, gé nga rénia e Familjes Jashari, krijimtaria
letrare-poetike, qofté e identifikuar me Adem Jasharin, qofté me
Familjen e tij, pérgjithésisht nuk ka munguar, madje disa prej krijimeve
poetike gjaté luftés jané kthyer né kéngé dhe jané béré motiv i
ushtaréve ndér beteja dhe demonstruesve né sheshe gytetesh. Sot, do
theksuar se faget e internetit jané té mbushura me poezi, kryesisht me
vlera modeste té realizimit artistik, kushtuar Adem Jasharit dhe
Familjes sé tij, nga autoré mé pak a mé shumé té njohur dhe madje nga
nxénés shkollash, té cilat i kané shkruar né prag té Dités sé Flamurit e
Ditélindjes sé Komandantit, si dhe festave té néntorit e marsit
pérgjithésisht.

Né referimin toné, po i identifikojmé disa prej shkrimtaréve,
Krijimeve té tyre poetike, pérjetimeve té brendshme, pérfytyrimeve pér
heroin dhe pérgjithésisht vlerave ideore e tematike, si dhe realizimeve
artistike e estetike té vargjeve té tyre. Do theksuar se pjesa mé e madhe
e kétyre krijimeve poetike éshté identifikuar nga pjesémarrésit e
Konkursit ndérkombétar letrar kushtuar Adem Jasharit dhe Familjes
sé tij, té organizuar mé 2008, prandaj né njé ményré a njé tjetér
pérfagésojné pérzgjedhjet mé t& mira té krijimeve té autoréve té tyre,
sado gé né piképamje té peshés artistike, si¢ do té shprehej studiuesi i

! Shih, Reshat Sahitaj & Begzad Baliu (red.), Prekazi dhe Familja Jasharaj né
poeziné shqgipe (Doréshkrim me poezi té krijuesve shqiptaré), Prishtinég, 2008.

késaj fushe, Agim Vinca, kemi “mé shumé vargime sesa poezi’?a
realizime artistike té llojeve té tjera shkrimore.

Duke paré pérgjithésisht krijimtariné letrare té gjertanishme sipas
nivelit artistik, mund té konkludojmé se vepra letrare: romane, novela,
tregime, drama dhe poema me karakter antologjik pér Adem Jasharin
dhe Familjen e tij ende nuk jané shkruar, ashtu sikur ende nuk jané
shkruar vepra té gjinive dhe llojeve té késaj natyre as pér Luftén e
Kosovés dhe Ushtriné Clirimtare té saj, prandaj ende nuk mund té
priten studime mbi kété temé, por studime mund té béhen besoj pér
poezi mé té realizuara dhe mé té artikuluara pér kah shprehja poetike,
si dhe pér vlera estetike té filmit, muzikés dhe artit pamor.

Adem Jashari dhe Familja e tij jané ajo pasuri ndjenjore e té
gjithé krijuesve gé ofrojné mé shumé se njé simboliké. Ai personalisht
e tejkalon, madje edhe sakrificén e njohur né mitologjiné e antikitetit
pér Prometheun. Sakrifica e tij dhe e Familjes sé tij pérshkon njé
dimension té panjohur deri mé tash madje edhe né mitologjiné dhe
historiné e sakrificave té vetédijshme kolektive, si kusht pér té
ndryshuar gjendjen e njé populli té€ robéruar. Pér shpétimin e
Prometheut (Ademit), nuk mjaftonte vetém njé Kiron?, duheshin mé
shumé, prandaj sakrifica e tij merr dimensione té tjera, mé tragjike se
ato gé i njeh historia dhe madje mitologjia e kujtesés njerézore:
sakrificén kolektive nga gjyshi te nipi, sakrificén e tre brezave,
njékohésisht!

2 Agim Vinca, Struktura e zhvillimit té poezisé shgipe (1945 - 1980). ETMMK.
Prishting, 1997, f. 67.

3 B. Colonnina, Fjalor mitologjik. Tirang, 2005, f. 304. Shih edhe P. Geary, Miti i
kombeve, Tirané, 2009.

Né trajtimin toné kishim parasysh kryesisht poeziné dhe poemén
e dérguar pér Konkursin kushtuar Adem Jasharit dhe Familjes Jashari,
si dhe poezi té tjera té publikuara nga krijues shqgiptaré kudo gé jetojné:
Agim Vinca, Adem Zejnullahu, Ragip Gjoshi, Riza Lahu (Tirané),
Bedri Islami (Shkodér), Ilir Shaqgiri, Ajet Shala (Zvicér), Namik
Selmani (Berat), Hygmet B.Hasko (Tirané), Myrteza Mara (Vlorg),
Mevlyde Mezini-Saragi, Flori Brugi, Ismet M. Hasani, Zymer Elshani,
Nezir Myrta, Rizah Sheqiri (Suedi), Ali R. Berisha, Rrustem Geci
(Zvicér), Arif Molligi, Agim Gashi (Francé), Xhabir H.Alili (SHBA),
Etlevé Durmishi (Tirané), Halil Xani, Shefki Ollomoni (Suedi), Julia
Gjika (SHBA) etj.

Paré né térésiné e tyre nuk éshté véshtiré té shihet synimi i
autoréve gé né krijimtariné poetike té artikulojné njé mesazh krenarie
kombétare, né té vérteté, synimin e tyre pér té sjellé njé biografi sa mé
té ploté jetéshkrimore e historike té heroit Adem Jashari; njé model pak
a shumeé epik i njohur mé paré kryesisht né poezité a poemat kushtuar
jetés dhe bémave té Skénderbeut; njé synim autorésh gé né krijimtariné
e tyre pér Adem Jasharin, Familjen e tij dhe kur e kur edhe té
bashkéluftétaréve té tij, té rindértojné historiné né njérén ané dhe
kategorité filozofike, etike dhe estetike: té madhérishmen, té bukurén,
té mirén, té drejtén, e té shémtuarén, né anén tjetér; hapésiré kjo tipike
e eposit legjendar dhe epeve historike kombétare pér Skénderbeun dhe
bashkéluftétarét e tij. Pamjes epike dhe natyrés legjendare té jetés
individuale té¢ Adem Jasharit dhe Familjes sé tij, madje nuk do té mund
t’1 “shpétoj€” edhe njéri prej studiuesve dhe lirikéve mé t€ pérkushtuar
né poeziné bashkékohore shgiptare, studiuesi e poeti Agim Vinca, gé
né poeziné Fillim i njé poeme pér Familjen Jashari, veg tjerash, do té
shqiptojé edhe kéto vargje:

Vdesin né kémbé duke kénduar.

Dhe jetojné kémbékryqg né kéngé.

Po kété natyré titulli ka edhe njé poemé e shkrimtarit dhe
publicistit Bedri Islami, Fillimi i njé poeme pér Fehmi Lladrovcin, né
té cilén éshté béré pérpjekje pér té komunikuar né ményré té vecanté
me Adem Jasharin dhe Familjen e tij. Eshté njé pérpjekje dramatike e
dialoguese, njé ligjérim personal, pér té sjellé imazhet e zhvillimeve té
betejave né Kosové, duke i paré ato té ndérlidhura me rolin e
Kryekomandantit Adem Jashari dhe me té gjithé pérbérésit e tjeré.

Ndérmjet kéngés dhe poezisé

Prej kéngés, pérkatésisht prej simbolikés sé saj, si edhe
pararendésit e bashkékohésit: Enver Gjergeku, Din Mehmeti, Adem
Gajtani, Jusuf Grévalla etj., nuk arrin té dalé, né mos ndjehet pikérisht
né vendin e duhur edhe shkrimtari tjetér i njé pérvoje té theksuar né
lirikén shqipe, Adem Zejnullahu, i cili me Adem Jasharin komunikon
me ndjeshmériné dhe frymén e poezisé popullore:

Desha njé kéngé mé té mirén ta dhuroj,

Me gjuhén e zogjve, o luftétar!

Pér Ty, o trim, me zemér té kéndoj,

Pér lojén e plagén ténde té paré.

Nése autori i paré Agim Vinca poemén e ka synim té madh letrar,
ndérsa i dyti, Bedri Islami, até e shkruan né njé pérmasé té saj, autori i
treté Ilir Shaqiri, né poemén e tij me titull identifikues Adem Jashari*,
sjell njé dialog sa né pérmasa kohore brenda epokés, ag edhe né
kontekst té komunikimit mes brezash té lashté kohoré. Poema e Ilir

4 1lir Shagqiri, Adem Jashari (Poemé), Prishting, 2018.

Shaqirit ndonése né strukturén e saj té jashtme shfaget me té gjitha
pérmasat e poemave té deritashme né letrat shqipe, né strukturén e saj
té brendshme ajo sjell njé model tjetér té sistemit poetik: sé pari, me
pérzgjedhjen e temés sé madhe té individit (Adem Jasharit) dhe
kompleksitetit dramatik té saj (Familjes); sé dyti, me ndérhyrjen dhe
Krijimin e sistemit fragmentar té tekstit, i cili béhet me géllim té
thyerjes s€ “dialogut” brenda tekstit; dhe s€ treti, me gjuhén e pasur té
fjalésit, fjaléformimit dhe té shprehjeve poetike autoriale, si dhe
pérdorimit gjithépérfshirés té frazeologjisé shqipe, si térési elementesh
gjuhésore e stilistike brenda saj. Poema Adem Jashari, qé né té vérteté
éshté poemé pér gjithé Familjen Jashari, sakrificén e saj dhe Luftén
Clirimtare té Kosovés, éshté gjithashtu edhe njé dialog sa personal me
heroin aq edhe kolektiv me Familjen e tij. Kjo poemé i ngjan njé rréfimi
té rrafshét lirik, ku shprehet gjithé respekti dhe krenaria pér heroin dhe
Familjen e tij, me njé strukturé, pérkatésisht, tekniké té jashtme dhe té
brendshme té vecanté té ndértimit té saj, ku pérshfagen vecori ideo-
emocionale té poetit dhe té stilit té tij narrativ, té cilin e pasuron njé
fjalor i ri poetik. Pérjetimi i thellé autorial dhe intensiv i veprimtarive
atdhetare té heroit, sa ndjenjor dhe shpérthyes pérballé tij, po aq lirik
dhe i buté kur ju ofrohet filizave fémijé, éshté njé vecori tjetér e késaj
poeme.

Brenda poemés dialogojné kohé té ndryshme mes rréfyesit dhe
heronjve té tij, ndérthuren fragmente me karakter historiko-epik:

- Dégjoni, u thoshte: /mé 6 maj/ né Késhtjellén e Kastriotéve, / u
lind Gjergji,/ né dité Shéngjergji®;

SPo aty, f. 10.

- momente kujtimesh e imazhesh nga e kaluara mes autorit dhe
heroit: T¢ pashé bacé / kur erdhe né ansamblin “Drenica’ né prova®,

- situata dhe domethénie simbolike té ndérlidhura ndérmjet
heroit dhe trashégimisé materiale e shpirtérore, brenda té cilave vargjet
vendosen né rrjedha té zhvillimit, si njé mozaik tekstesh té artit
popullor: Nana-nanan ’djep prej manit / Ti m’i gafsh bir, Zhujé
Selmanit;

- té frazeologjisé popullore: Krejt cfaré kishte té shenjté
Shqipéria / kishte réné mbi supet e tijal’;

- pér t’u pérmbyllur me rindértime tekstesh me gjuhé poetike
autentike té krijuesit té saj Ilir Shaqiri, né té cilén vend gendror zéné
epitetet e krahasimet me ngjyrime elegjiake té vargut: Formé filluese e
dashurisé me qiellin! (...) Avull i pamort shekujsh! (...) Liria éshté
shtegtim i sizifté (...); Fusha s’i shihte, mali i fshihte! (...); Balli Yt/ Ag
méngjesesh;®

- dhe mé tej me leksikun e pasur shprehjesh e trajtash krejt té
vecanta e rralla né fjalésin e gjuhés shqipe: epokébérés, erérréfyes,
balléléruar, pértokazi, pérzjarrtazi, givurtari, burrélisi, i népérmalur,
burrélisi i yllté, jetépanisurit etj.

Né té vérteté, poema shquhet pér strukturén e pasur ligjérimore,
por mé paré se sa pér perceptimin estetik, sikur do té thoshte profesor
Qosja, pér ligjérimin e Naim Frashérit né poemén Istori e Skénderbeut,®
né ligjérimin e Ilir Shaqirit né poemén Adem Jashari, bashkohen tipi i
ligjérimit lirik dhe tipi i ligjérimit vlerésues.

®Po aty, f. 21.
Po aty, f. 38.
8po aty, f. 89.
® Shih, Rexhep Qosja, Porosia e madhe, Prishting, 1986, f. 252.

Prej pérmbajtjes tematike, historike dhe artistike, si dhe prej
pérbérésve gjuhésoré, teoriko-letraré, artistiké e estetiké té késaj
poeme, e cila mund té thuhet se hap mozaikun e trajtimit té
shumanshém té krenarisé kombétare, sikur déshiron ta shquajé autori,
mé shumé se sa tragjikes, té cilén e pret lexuesi, mund té themi se ajo
paraget vetém boshtin e njé poeme historike, né té cilén ka shumé
hapésiré edhe pér personazhet e tjera té késaj drame té madhe té
Familjes Jashari dhe drame heroike té popullit shqiptar.

Nése do té kérkonim njé vepér artistike né té cilén pérmblidhen
gjithé pérbérésit historiké, zhanroré dhe artistiké kushtuar Adem
Jasharit, kjo éshté poema e Zenun Gjocajt, Adem Jashari, gé pérfshiné
kapitullin e dyté té veprés epike Krahét e shqipes.l°Studiuesi dhe
shkrimtari Zenun Gjocaj, né veprén e tij Krahét e shqipes, ka synuar té
realizojé njé projekt té madh antologjik pér luftén e Ushtrisé Clirimtare
té Kosovés. E gjithé poema éshté realizuar si njé tekst tipik i kéngéve
legjendare, por gé brenda saj jané ndérlidhur me mjaft sukses episode
historike nga e kaluara e lavdishme e popullit shqgiptar, elemente té
mitit e té legjendave, hiperbola nga eposi i kreshnikéve dhe simbole té
tjera etnografike. Poema sjell njé pasuri shembujsh me vlera leksikore,
shprehjesh stilistike e frazeologjike. Ajo éshté ndaré né episode té
veganta, brenda sé cilave sillen situata ekzistenciale sa individuale aq
dhe kolektive té popullit shgiptar né Kosové. Ajo béhet hapésiré
betejash, sfidash individuale, géndresash familjare e reagimesh
kolektive, deri tek momenti kur Familja Jashari béné aktin mé sublim
né historiné e sakrificave té Kosovés: nga gjyshi te mbesa e nipi!

Poema éshté konceptuar si njé dramé, e cila ka aktet dhe pamjet
e sistemuara me kujdes, hyrjen, zhvillimin e ngjarjeve mbéshtetur né

10 Zenun Gjocaj, Krahét e shqipes, Prishting, 2011.

pamje té njépasnjéshme por té ndérlidhura, majén e konfliktit,
zgjidhjen dhe pérfundimin gé kulmon me tragjediné familjare té
Jasharajve. Poema pércjell edhe mesazhin e clirimit e té bashkimit
kombétar, ndérsa si epilog i té gjitha zhvillimeve historike, sakrificén
e Familjes Jashari.

Edhe shkrimtari emigrant Ajet Shala, éshté njéri prej krijuesve té
brezit té ri, i cili ka shkruar disa poezi dhe tekste kéngésh pér Adem
Jasharin, Familjen e tij, vendlindjen e tij - Prekazin, dhe krahinén
etnografike Drenicén. Nése né disa nga ato, si: Né Prekaz flasin kullat!,
Kam Drenicén gur késhtjelle, 17 shkurt 2008 (Kushtuar Pavarésisé sé
Kosovés), Kéngé (Adem Jasharit) dhe Kéngé (Hamzé Jasharit), ka
ndérthuré kryesisht vargje rimash e pérshkrime situatash sa tragjike aq
edhe dramatike, né disa poezi té tjera, si: Zéri i poetit dhe Besa-besé
Adem Jashari (akrostik) ka sjellé mjaft liriké, ritém té brendshém dhe
njé lloj “pérmbajtje autoriale”, té cilat 1 kan€ munguar poezisé shqipe
kushtuar Adem Jasharit dhe Familjes sé tij:

E di, edhe kulla ime mund té ishte djegur,

Si e Bacé Ademit,

Cep mé cep mund té digjej muri,

Dhe guri i fundit i oxhakut,

Po s’do ma vriste kurré fjalén,

Mes burrash né njé log kuvendi,

E mencurisé né Qiellin e Shtaté,

Do ia vija bajrakun.

Té késaj natyre jané edhe vargjet e poetit Namik Selmani. Ai,
ashtu si edhe bashkékohésit e tij, bén pérpjekje pér ta funksionalizuar
semantikisht komunikimin me heroin e tij:

Tek SYTE e tu,

Fluturoj né té gjithé qgiejt e shpirtit.

Njé liriké me pérmasa té njé teksti popullor, me pérmbajtje gé té
kujtojné poezité pérkushtuese pér shumé personalitete heronjsh e
Krijuesish té panteonit kombétar, sjell poeti nga Vlora Murteza Mara.
Poezia e tij, si edhe ajo e shkrimtares emigrante né Ameriké Julia
Gjika, mund té quhen pérmbajtje djenjore e shpirtérore e té gjithé atyre
gé vizitojné varrezat ku jané vendosur anétarét e vraré té Familjes
Jashari:

Njé lis éshté pak, njé mal po ashtu,

Njé pyll i téré sérish éshté pak,

Ikin kohét, ti do té mbetesh kétu,

Mbi krahét e lirisé dielluar me gjak.

()

Pérulja éshté pak, nderimi éshté pak,

Pér Ju o pishtarét e vérteté té Arbérisé,

Jasharét do mbeten simbol né bajrak,

Piskamé kushtrimi né krahét e lirisé.

Karakteristiké e té gjitha poezive kushtuar Adem Jasharit éshté
artikulimi pér té identifikuar heroin me Familjen dhe sidomos me
Drenicén, e pér mé tej me historiné e saj. Poetét: Flori Brugi, Mevlyde
Mezini Saraci, Ismet M. Hasani, Zymer Elshani, Riza Sheqiri etj., né
poezité e tyre shpalosin historiné e popullit shqiptar, ashtu si historité
e popujve té tjeré té Ballkanit, sa tragjike dhe krenare njékohésisht, mé
shumé se sa dramén e brendshme shpirtérore e emocionale, né situata
dhe momente prej mé té vecantave historike, t¢ Adem Jasharit dhe té
Familjes sé tij. Shohin pérmasén e shuméfishté té reflektimit té
dyanshém té historisé sé Drenicés né krenariné dhe tragjiken e tyre
familjare. Akti sublim i késaj drame té madhe nuk éshté tjetér veg se
njé pérmasé gjigante e kulmit té historisé sé vuajtjeve shekullore té



320 Myrvete DRESHAJ - BALIU

késaj krahine dhe popullit shqgiptar, flijim té cilén Adem Jashari e
konsideronte si kusht t¢€ domosdoshém pér té filluar njé lévizje té re.

Né poeziné shqgipe kushtuar Adem Jasharit dhe Familjes sé tij,
jashté sé cilés kur e kur nuk mbeten as bashkékohésit e tij, pér t&¢ mos
théné as Drenica dhe historia e saj, jané karakteristike rindértimet,
pérkatésisht mbindértimet tematike, qé nuk jané vetém rezultat i
ndikimit té poezisé bashkékohore té poetéve mé té shquar, si: Dritéro
Agollit, Din Mehmetit, Xhevahir Spahiut etj., si dhe poetéve té letérsisé
botérore, si: Viktor Hygos, Janis Ricosit, Bertol Brehtit, po edhe
rindértimet mbi poeziné popullore. Njé poezi, pérkatésisht poemth
tipik, éshté pérkushtimi i shkrimtarit Ali R. Berisha, Kushtuar Adem
Jasharit, né té cilén rindértohet imazhi i vjetér shqiptar i vajtimit té
motrés s¢ Gjergj Elez Alisé€, té cilin ai e quan “Varg nga epopeja
vajtimore e shekullit t€ ri”. Nj€ rindértim t& késaj natyre, pér mitin e
pavdekésisé sé Komandantit Adem Jashari, kané pér motiv edhe
krijuesit: Shefki Ollomoni, Rrustem Geci, Arif Molligi e Halil Xani,
gofté duke rikthyer pasazhe té caktuara mitike a historike, qofté duke
pérshtatur a bartur motive tragjike e etnografike nga njéra periudhé né
tjetrén, sikur né kéto vargje té poetit Shefki Ollomoni:

Né Konakun e Jasharajve,

Shuaj trarin e kulmit gé digjet.

Duke ruajtur temén e madhe té flijimit individual dhe familjar té
Jasharajve, poezia shqipe si edhe gjinité e llojet e tjera letrare e estetike,
do té ruajné sintezén e madhe té rénies biblike té Jasharajve, por kjo
nuk do té thoté gé shkrimtarét dhe pérgjithésisht krijuesit e arteve, té
mos sjellin edhe tema dhe motive gé lindin e rilindin né pasjetén e
Jasharajve. Ne besojmé se pérvjetorét e tyre, sidomos Nata e zjarreve
do té béhen drama e madhe kombétare e késaj historie krenare, prej sé

cilés do té vazhdojné té motivohen pér vepra dhe realizime brilante
poeté, prozatoré e dramaturgé. Njé shembull mjaft i miré i késaj natyre
éshté poezia e Etlevé Durmishit, brenda sé cilés jané realizuar mjaft
vargje tashmé té njohura né letrat shqgipe, por té reja pér nga motivi:

Mos kérko nga héna dritén

Zjarri natén do ta ndricojé

(...)

Mos kérko zjarrin ta shuajné

Zemrén flaké pérbrenda e kané

()

Mos kérko as vetétimé

Vetétimé zemrén e kané

Mos kérko zemérgjerésiné

Zemérgjeré si té parét jané

(...)

Mos kérko burrériné

Trima e burra si Skénderbeu jané

Mos kérko as dashuriné

Dashurojné si té parét Adami e Eva

Po e mbyllé vlerésimin e kétij bleni poetik pér Adem Jasharin
dhe Familjen e tij me njé poezi té shkrimtarit, pérkthyesit e pilotit nga
Shkodra, Riza Lahu, jo edhe rastésisht! Shkrimtarit Riza Lahu, qé duke
gené njé nga pérkthyesit e pérkushtuar té dekadave té fundit ka njohur
mé miré se shumé shkrimtaré té sotém tragjediné e pérbotshme dhe
lirikén universale, poeziné e tij e ka strukturuar mbi modelin e poezisé
epike dhe historike. Duke rikonstruktuar betején e madhe té Jasharajve,
al njékohésisht rindérton té gjitha betejat mé té njohura té luftétaréve

mé té shquar né historiné kombétare: Ali Pashajt, Azem Galicés, Cerciz
Topullit etj.

()

Dem Jashari mjekrosh

Sokéllin majé mé majé,

“Rrnofté Kosova” edhe shtie

si té ge gjallé Ali Pashaj.

(...)

Mjekroshi Dem Jashari

Mbi shpiné malet e Drenicés

Kokeén té Ali Pashait

Zemrén té Azem Galicés...

(...)

Dyzet oré flaké get kalaja.

Flaké qget e kéngé kéndon:

“Prite, bre Shaban Jasharin”

“Cerg¢iz Topulli mé thoné...”

Karakteristiké e gjithé poezisé sé tij del insistimi i poetit pér té
identifikuar tipare té jashtme dhe karaktere té brendshme té Adem
Jasharit, duke e paré betején e tij si njé vazhdim té betejave mé té
njohura té historisé kombétare. Ajo fillon si njé kéngé legjendare, ku
sipas ligjésive bisedore té fenomenit fonetik té aferezés pérgjithésisht
né gegérishte: Adem(i) Jashari béhet Dem Jashari dhe pérfundon me
diskursin e kéngéve labe “Cerciz Topulli mé thong...”.

Pérfundime

Paré né térésiné e saj, né poeziné shqipe sakrifica e Adem Jasharit
dhe Familjes sé tij z&né njé vend té nderuar dhe parésor né kontekstin
e simboleve té krijuara, por né letérsiné shqipe ende nuk e kemi poeziné
pérfagésuese, pa té cilén nuk do té mund té pérgatitej Antologjia e
poezisé sé sotme shqipe. Krijimet e gjertanishme ende nuk i kané
tejkaluar kéngét e kompozuara kushtuar Adem Jasharit, si ajo e llir
Shaqirit, me tekst t¢ Adem Gashit, Serish vjen marsi, apo ndonjé tjetér
si kjo, as né kontekst té horizontit té pritjes as né kontekst té
shprehésive stilististike, vlerave artistike dhe estetike njékohésisht.
Jané kéngét epike dhe lirike pér Adem Jasharin ato gé kéndoheshin nga
ushtarét e UCK-sé ashtu si¢ kéndoheshin Epet Oseanike nga ushtarét e
Napoleonit né fushé té betejave.’t Kishim menduar se trajtat
ligjérimore té letérsisé shqipe nga eposi dhe kéngét mesjetare pér
Skénderbeun jané tejkaluar me poemat pér Skénderbeun nga Naim
Frashéri e Jeronim De Rada, por sot mund té themi se kéngét pér Adem
Jasharin dhe sidomos kryekénga e kéngéve Sérish vjen marsi, mbetet
kulmi i krijimeve pér Adem Jasharin dhe kujtesén pér bémat e tij.

Koha joné ndérkaq kérkon jo kryekéngén po kryeveprén letrare
dhe artistike pér gjithé jetén dhe vdekjen e madhe té tij, prané etérve
dhe pasardhésve t& tij, njé vdekje biblike, njé vdekje
shumédimensionale, fisnike, njé vdekje tragjike si né kéngé, por gé
ishte dhe mbeti drama e madhe e kombit toné: drama té cilén

Ha, M., Thiesse, Krijimi i identiteteve kombétare (Europa e shekujve XVIII-XX),
Pejé, Dukagjini, f. 63.

shkrimtarét e shekullit XX1 e kané obligim ta béjné realitet artistik dhe
estetik.

Le té thuhet ndérkaq se kjo vepér e kérkuar dhe e kurorézuar me
pérmasat artistike e estetike qé e kané periudhat e tjera historike dhe
letrare, letérsisé soné i mungon. | mungon madje né té gjitha pérmasat
e saj letrare, krahasuar me Mesjetén, Rilindjen Kombétare dhe i
mungon madje edhe né pérmasa té letérsisé pér Luftén e Dyté Botérore,
té njohur si letérsi e Luftés Nacional Clirimtare!

Shkrimtarét shqiptaré, prozatorét, poetét dhe dramaturgét
shqgiptaré, ende nuk e kané ofruar njé vepér monumentale pér luftén e
fundit né Kosoveé, sado pérmasat tragjike té saj mbeten vetém prapa
pérmasés tragjike té gjenocidit serb mbi popullin shqgiptar gjaté Lidhjes
sé Prizrenit. Né té vérteté shkrimtarét shqiptaré, prozatorét, poetét dhe
dramaturgét, ende nuk e kané ofruar njé vepér pérfagésuese té késaj
epoke, sado heroi tragjik dhe artistik i letérsisé sé deridjeshme
Skénderbeu, Ali Pashé Tepelena, Cerciz Topulli, Mujo Ulginaku, Fahri
Fazliu e Afrim Zhitija, né kohén toné ka pérmasa mé té gjera dhe mé
universale: tani mé nuk éshté vetém individi (hero) po e gjithé Familja
(e heroizuar), njé shembull tipik i munguar edhe ndér popuj té tjeré.

A do té arrijné shkrimtarét e kohés soné qé kété pérmasé biblike
té heroizmit t€ Adem Jasharit dhe flijimit t€ Familjes sé tij, t’ia
dhurojné Evropés, né ato pérmasa gé Skénderbeun dhe bémat e tij ia
ka dhuruar Marin Barleti, Jeronim De Rada, Fan Noli, Ismail Kadare e
shkrimtaré té tjeré.



